VENDIM
Nr. 115, daté 5.3.2014

PER PERCAKTIMIN E PROCEDURES DISIPLINORE DHE TE RREGULLAVE PER KRIJIMIN,
PERBERJEN E VENDIMMARRJEN NE KOMISIONIN DISIPLINOR NE SHERBIMIN CIVIL

Né mbéshtetje té nenit 100 té Kushtetutés dhe té neneve 59, pika 10, e 69 té ligjit nr. 152/2013 “Pér
népunésin civil”, me propozimin e ministrit té Punéve té Brendshme dhe té ministrit té Shtetit pér Inovacionin
dhe Administratén Publike, Késhilli i Ministrave

VENDOSI:

Ky vendim ka pér géllim té pércaktojé procedurén disiplinore dhe rregullat pér krijimin, pérbérjen e
vendimmarrjen né komisionin disiplinor né shérbimin civil.
KREU I
ORGANET DISIPLINORE

1. Organet disiplinore, sipas ligjit, jané: Komiteti Kombétar i Pérzgjedhjes, pér anétarét e TND-sé (KKP);
komisioni disiplinor (KD), pér népunésit e tjeré, dhe eprori direkt.

2. Komisioni disiplinor, pér institucionet e administratés shtetérore, pérbéhet nga 5 (pesé) anétaré dhe ka
kété pérbérje:

a) népunésin mé té larté civil té institucionit ku punon népunési pér té cilin ka nisur ecuria disiplinore, i cili
kryeson komisionin;

b) eprorin direkt té népunésit civil pér té cilin ka nisur ecuria disiplinore;

c) drejtuesin e njésisé sé burimeve njerézore té institucionit ku bén pjesé népunési pér té cilin ka nisur
ecuria disiplinore;

¢) njé pérfagésues té& DAP-it;

d) népunésin mé té vjetér civil té institucionit ku punon népunési pér té cilin ka nisur ecuria disiplinore.

3. Pér institucionet e pavarura, bashkité dhe garget, komisioni disiplinor pérbéhet nga 5 (pesé) anétaré dhe
ka pérbérjen e méposhtme:

a) népunésin mé té larté civil né até institucion;

b) eprorin direkt té népunésit civil pér té cilin ka nisur ecuria disiplinore;

c) drejtuesin e njésisé pérgjegjése pér até institucion;

¢) népunésin mé té vjetér civil té institucionit ku punon népunési pér té cilin ka nisur ecuria disiplinore;

d) népunésin mé té vjetér civil té njésisé ku punon népunési pér té cilin ka nisur ecuria disiplinore.

4. Pér komunat, komisioni disiplinor pérbéhet nga 3 (tre) anétaré dhe ka kété pérbérje:

a) népunésin mé té larté civil né até institucion;

b) drejtuesin e njésisé pérgjegjése pér até institucion;

C) népunésin mé té vjetér civil té institucionit ku punon népunési pér té cilin ka nisur ecuria disiplinore.

5. Komisioni disiplinor mblidhet, organizohet dhe funksionon né bazé té legjislacionit gé rregullon
organizimin dhe funksionimin e organeve kolegjiale.

6. Né rast té lindjes sé nevojés sé zévendésimit té anétaréve té KD-sg, pér arsye té pamundésisé apo
pengeseés ligjore, zbatohen dispozitat pér zévendésimin, té pércaktuara né Kodin e Procedurave Administrative.

7. Né rast se ecuria disiplinore zhvillohet pér njé nga anétarét e KD-sé, ai zévendésohet nga titullari i
institucionit me njé tjetér népunés civil té institucionit.

KREU II
PROCEDURA DISIPLINORE

1. Me “proceduré disiplinore” do t& kuptohet gjithé veprimtaria administrative, gé kryhet gé nga momenti i
konstatimit té njé shkeljeje disiplinore, vénies né dijeni, me shkrim, té personit gé pretendohet se ka kryer
shkeljen, deri né marrjen e njé vendimi pérfundimtar nga organi disiplinor.

2. Népunésit e institucionit, kur kané dijeni apo dyshojné pér shkelje disiplinore, té kryera nga népunés té
tjeré té té njéjtit institucion, duhet t’ia raportojné até, me shkrim, eprorit direkt té népunésit pér té cilin
pretendohet se ka kryer shkeljen.

3. Kur shkeljet jané konstatuar nga shtetas apo institucione jashté strukturave té institucionit ku bén pjesé



népunési pér té cilin pretendohet se ka kryer shkeljen, ato i raportohen zyrtarisht institucionit pérkatés.

4. Ankesa/rekomandimi né lidhje me shkeljen disiplinore té pretenduar, sipas pikave 2 dhe 3 té kreut Il té
kétij vendimi, duhet té plotésojé kéto kushte:

a) té jeté me shkrim;

b) té identifikojé népunésin civil, i cili pretendohet se ka kryer shkeljen disiplinore;

c) té pércaktojé veprimin konkret, gé pretendohet se pérbén shkelje disiplinore dhe rrethanat e kryerjes sé
tij.

5. Kérkesat anonime nuk pranohen pér shqyrtim.

6. Ankesa/rekomandimi i depozituar né institucion, sipas pikés 3 té kreut Il té kétij vendimi, i dérgohet
eprorit direkt té népunésit té cilit i atribuohet shkelja.

7. Eprori direkt, né rastet kur vihet né dijeni té njé pretendimi pér shkelje disiplinore népérmjet ankesave
nga publiku, e vleréson paraprakisht até.

8. Nése informacioni i marré nuk rezulton t& keté elemente gé mund té klasifikohen si shkelje disiplinore, eprori
direkt vendos t& mos e fillojé ecuriné disiplinore.

9. Né rast se informacioni i marré rezulton té keté elemente té klasifikuara si shkelje disiplinore, eprori
direkt bén klasifikimin e shkeljeve sipas pikés 1 té nenit 57 té ligjit nr. 152/2013.

10. Né rast se shkelja klasifikohet né shkeljet e lehta, eprori direkt fillon ecuriné disiplinore. Né rast té
kundért, eprori direkt i kérkon KD-sg té fillojé ecuriné disiplinore.

11. Né rast se eprori direkt vihet né dijeni pér njé shkelje disiplinore nga subjektet e pércaktuara né
shkronjén “b” té pikés 4 té nenit 59 té ligjit nr. 152/2013, eprori direkt fillon menjéheré ecuriné disiplinore ose,
nése nuk éshté kompetent pér shqyrtimin e saj, ia pércjell informacionin KD-sé.

12. Nése shkelja gé i atribuohet népunésit, rezulton se nuk éshté klasifikuar drejt apo nuk é&shté né
juridiksionin 1éndor té organit disiplinor gé e ka marré né shqyrtim kérkesén, atéheré ai vendos dérgimin me
shkresé zyrtare prané organit kompetent.

13. Né rastin e marrjes dijeni pér njé shkelje disiplinore, organi disiplinor fillon ecuriné disiplinore dhe
njofton, me shkrim, népunésin pérkatés:

a) pér shkeljen disiplinore té pretenduar pér té;

b) pér té drejtén gé ai ka pér té paraqgitur, me shkrim, sqarimet e tij rreth shkeljes sé pretenduar dhe afatin
deri kur duhet té paragitet ky sqarim;

C) pér té drejtén gé ka pér té inspektuar dosjen e procedimit, pér t’u dégjuar, ai veté apo me pérfagésues
ligjor, pér té paragitur déshmitaré, pér té paragitur prova ose pér té kérkuar marrjen e tyre;

¢) pér datén kur do té shgyrtohet shkelja e pretenduar. Kjo daté nuk mund té caktohet mé shpejt se 4 (katér)
dité dhe jo mé voné se 16 (gjashtémbédhjeté) dité nga marrja e njoftimit nga népunési.

14. Organi disiplinor heton kryesisht té gjitha faktet dhe vleréson té gjitha rrethanat e ngjarjes gé jané té
nevojshme pér marrjen e vendimit, si dhe mund té pérdoré ¢do mjet pér té mbledhur prova, né pérputhje me
Kodin e Procedurave Administrative, e, né veganti, ai kryen veprimet e méposhtme:

a) pyet ose merr deklarata nga déshmitarét dhe verifikon faktet kundérshtuese;

b) rishikon dokumentacionin pérkatés pér mospérputhje, pér fakte gé mungojné, data apo firma gé jané
hequr etj.;

c) shqyrton dosjen e népunésit;

¢) thérret népunésin pér t’u njohur me variantin e tij té ngjarjeve apo té problemit;

d) verifikon praktikat dhe rastet e procedimeve disiplinore té méparshme;

e) kryen ¢do veprim tjetér té nevojshém pér verifikimin e ngjarjes.

15. Né pérfundim té hetimit administrativ, sipas pikés 14 té kreut Il té kétij vendimi, organi disiplinor i vé
né dispozicion népunésit qé po procedohet materialet e mbledhura gjaté kétij hetimi.

16. N& seancén dégjimore népunési paragitet veté ose cakton njé pérfagésues, sipas ligjit. Né rast se pas dy
njoftimeve té njépasnjéshme, népunési apo pérfagésuesi i tij nuk paragiten, ecuria disiplinore vazhdon né
mungesé.

17. Organi disiplinor, pasi shqyrton ¢éshtjen sipas pikave 13, 14 dhe 15 té kétij vendimi, dhe pasi ka
dégjuar népunésin pérkatés ose pérfagésuesin e tij ligjor, apo vé né dukje, me shkrim, mosparaqgitjen e tij,
megjithése népunési ka marré dijeni rregullisht, vendos marrjen e masés disiplinore ose ndérprerjen e ecurisé



disiplinore.

18. Vendimi pér ndérprerjen e ecurisé disiplinore merret nga organi disiplinor né rastet kur:

a) nuk ka shkelje disiplinore, si¢ ishte menduar;

b) rezulton se népunési nuk ka kryer shkelje me faj;

¢) veprimi nuk ka gené ose nuk éshté kryer nga népunési pérkatés.

19. Vendimi pérfundimtar i organit disiplinor pérmban kéto té dhéna:

a) organin gé ka marré vendimin;

b) identifikimin e népunésit ndaj té cilit éshté marré masa;

C) masén e marré;

¢) shkeljen faktike;

d) bazén ligjore;

dh) arsyetimin e vendimit dhe shpjegimin e fakteve gé jané béré shkas pér marrjen e vendimit;

e) rastet e méparshme té shkeljeve té ngjashme dhe té masave disiplinore té marra;

€) njé listé dhe kopje té té gjitha dokumenteve gé mbéshtesin masén disiplinore té dhéné, nése kéto
kérkohen nga népunési nén procedim;

f) té drejtén gé ka népunési i ndéshkuar pér t’u ankuar dhe afatet e ankimimit.

20. Njé kopje e vendimit, sé bashku me materialet shogéruese, u jepen nga organi disiplinor népunésit dhe
njésisé pérgjegjése, brenda 4 (katér) ditéve nga dhénia e tij. Kopja e vendimit béhet pjesé e dosjes personale té
tij.

Ky vendim hyn né fugi pas botimit né Fletoren Zyrtare.

KRYEMINISTRI
Edi Rama

